Kopja Informali ta' Sentenza

MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta ta' I-20 ta' Marzu, 2003

Citazzjoni Numru. 28/2001/1

Jesmar u Rita konjugi VALLETTA
VS

Patrick u Helen GRECH

[I-Qorti:

Rat |-Att tac-Citazzjoni mressaq fl-10 ta’ Jannar, 2001, i
bih l-atturi ippremettew:

llli l-atturi inkarigaw lill-konvenut, permezz ta’ kuntratt ta’
appalt, sabiex jibni u jpoggi numru ta’ bibien u twieqi fil-
fond numru 23, Trig il-Madonna, Zebbug;

[lli x-xoghol konsenjat mill-konvenut fih diversi difetti u
mhuwiex skond l-arti, s-sengha u I-professjoni rikjesta;

[lli inoltre, it-twieqgi u I-bibien imgeghdin mhumiex tal-
kwalita’ pattwita;

llli b’konsegwenza ta’ dan, qieghed jiskula kwantita’ ta’
ilma u rih konsiderevoli min dawn it-twieqi u I-bibien kull
darba li taghmel ix-xita u r-rih jidhol dejjem;

i b’dan, I-atturi soffrew u ghadhom isoffru danni
konsiderevoli fil-proprjeta’ taghhom;

llli I-konvenut gie diversi drabi msejjah mill-atturi sabiex
jaghmel ir-reparazzjonijiet mehtiega, wara l-inkontru fuq il-
post fejn gew lilu murija d-difetti huwa stess r-rikonoxxa I-
bzonn li jibda x-xoghlijiet rimedjali minnufih, sew biex
jispicca |- inkarigu tieghu kif miftehem, kif ukoll sabiex jigu
ghal kollox eleminati d-danni sofferti mill-atturi ukull dannu
futur;

Ghalhekk [-atturi talbu il din |-Onorabbli Qorti ghaliex
m’ghandhiex ghar-ragunijiet fuq premessi:

1. Tiddikjara li x-xoghol ma sarx skond l-arti, s-
sengha u |-professjoni rikjesta;

2. Tiddikjara li t-twiegi u I-bibien li tgieghdu mill-
konvenut gewwa d-dar tal-atturi mhumiex tal-kwalita’
pattwita;

3. Tiddikjara ghalhekk li I-konvenut huwa
unikament responsabbli ghal dawn in-nuqqasijiet;

4. Tiddikjara lill-konvenut unikament responsabbli
ghad-danni kollha sofferti kagun tan-nuqqasijiet imputabbli
unikament lill-konvenut;

5. Tillikwida d-danni kollha sofferti mill-attur bhala
konsegwenza tan-nuqqasijiet tal-konvenut, okkorrendo |-
hatra ta’ periti nominandi;

6. Tikkundanna lill-konvenut ihallas is-somma hekk
likwidata;

Rat id-Dikjarazzjoni mahlufa u n-Nota tax-Xiehda tal-atturi,
flimkien maz-zewg (2) dokumenti mehmuzin maghha;

Rat illi I-imharrkin, notifikati kif imiss fit-28 ta’ Marzu,
2001', bagqghu ma ressqux Nota tal-Eééezzjonijiet fiz-
zmien moghti lilhom mil-ligi, u langas qatt dehru jew kienu
rapprezentati kull meta ssejhet il-kawza, u ghalhekk
bagghu kontumaci;

Rat id-Degriet taghha tat-13 ta’ Gunju, 2001, li bih hatret
bhala Assistent Gudizzjarju taghha lill-Avukat Dottor
Vincent Galea biex jisma’ x-xhieda tal-atturi;

Rat id-Degriet taghha tas-16 ta’ Lulju, 2001, fuq talba
maghmula mill-atturi b’rikors tal-20 ta’ Gunju, 2001, li bih
hassret contrario imperio |-hatra tal-Assistent Gudizzjarju,
u hatret minfloku bhala Perit Tekniku lill-Arkitett u Inginier
Civili Michael Angelo Refalo biex ifittex u jirrelata dwar |-
iImenti u t-talbiet tal-atturi;

Rat ir-Rapport imressaq mill-Perit Tekniku fis-16 t'April,
2002%, u mahluf minnu fit-8 ta’ Mejju, 2002;

Rat il-verbal tas-smigh tal-11 ta’ Gunju, 2002, li fih I-atturi
iddikjaraw li  jogoghdu ghall-konkluzjonijiet tal-Perit
Tekniku;

Semghet lill-avukat tal-atturi;

Rat I-atti kollha tal-kawza;

Rat id-Degrieti taghha tal-11 ta’ Gunju, 2002, tas-17

t'Ottubru, 2002, tal-20 ta’ Frar, 2003, u tas-6 ta’ Marzu,
2003, li bihom halliet il-kawza ghas-sentenza;

! Pag. 15 tergo u 17 tal-process
2 Pagg. 32 sa 54 tal-process

Ikkunsidrat:

lIli din hija azzjoni ghad-danni ghal xoghol hazin imwettaq
fappalt moghti lill-imharrek. L-atturi kienu hatru lill-
imharrek bi ftehim biex jaghmel ghadd ta’ aperturi fuq
barra u fuq gewwa fid-dar taghhom. Ghalkemm thallas
tax-xoghol, hargu ghadd ta’ difetti fix-xoghol imgieghed, u
x-xoghol moghti mhux kif titlob is-sengha, b’mod li minn xi
aperturi jidhol ir-rin u l-ilma tax-xita. L-atturi qeghdin
jitolobu li I-imharrek jitgies li ma wettagx il-hatra moghtija
lilu minnhom u i jiehu lura x-xoghol konsenjat, minbarra li
jitgies responsabbli ghall-hsara |i garrbu minhabba n-
nuqqgas tal-imharrek, u li dan jigi kundannat ihallashom id-
danni li I-Qorti tillikwida;

lIli, kif inghad, I-imharrkin baqghu ma ressqu I-ebda
kontestazzjoni biex tilga’ ghax-xiljiet u t-talbiet tal-atturi;

[, mill-fatti li johorgu mill-atti tal-kawza jirrizultaw biss ftit
mill-grajjiet li sehhew sa ma x-xoghol beda jitgieghed fil-
post. Jirrizulta li l-atturi hatru bil-fomm lill-imharrek u sar
arrangament mieghu biex l-aperturi tal-post taghhom isiru
godda minnu. Kienu ordnaw sebgha u tletin (37) apertura
ta’ dagsijiet differenti. Ma kienx hemm ftehim dwar id-data
tal-konsenja jew fkemm zmien kellu jkun lest ix-xoghol.
Jidher li x-xoghol tgieghed sa Marzu tal-2000. Ix-xoghol
ma tqeghidx f'daqqa. L-atturi diga’ kellhom xi problemi fix-
xoghol li tgieghed |-ewwel, u sa ma kien ghadu ghaddej

ix-xoghol i fadal, lill-imharrek kienu semmewlu I-ilmenti
taghhom. L-imharrek kien gie ra dwar xiex kienu geghdin
jlmentaw I-atturi, u kien qabel li jaghmel it-tiswijiet

mehtiega. Sahansitra kien ha lura ghandu xi whud mill-
aperturi biex jirrangahom, u ntrabat li jlestihom u jroddhom
lura sa l-ahhar ta’ Novembru tal-2000. Xorta baqga’
m’ghamel xejn u l-attur spi¢ca rega’ hadhom lura kif kienu.
ll-kawza nbdiet fI-10 ta’ Jannar, 2001;

llli mill-access mizmum mill-Perit Tekniku fil-post fejn
tqeghdu l-aperturi, u wkoll mix-xhieda mismugha minnu,
johrog li I-prezz shih miftiehem ghall-aperturi kollha kien
ta’ hamest elef u tlitt mitt lira Maltija (Lm 5,300). Il-prezz

kien wiehed ghall-bicciet kollha u thallas kollu, bejn
depozitu, hlasijiet akkont hu u ghaddej ix-xoghol u hlas
mal-ahhar konsenja. Johrog ukoll li x-xoghol moghti lill-
atturi huwa mizghud bin-nuqgqasijiet li “huma evidenti anke
il min ma hux tas-sengha”™. Dawn in-nuggasijiet huma
mfissrin b’reqga mill-istess Perit Tekniku®. Hija I-fehma
tal-istess Perit li I-fatt i s-sura gadima tal-bini ghamlitha
hada iebsa lill-imharrek biex iwettaq |-appalt b’perfezzjoni,
ma jxejjinx il-fatt li n-nugqasijiet li ltaga’ maghhom kienu
kbar u wrew li I-imharrek ma kienx kapaci jwettaq dak li
ntalab jaghmel. Minbarra dan, kull bi¢¢a xoghol
konsenjata mill-imharrek hija, fi grad jew iehor, milquta
b’nuqqasijiet;

[lli I-Perit Tekniku sab ukoll li x-xoghol tant fih nugqasijiet li
ma huwiex ghaqli li wiehed jittanta jirrangah. Fi kliem
iehor, ix-xoghol konsenjat mill-imharrek dagslikieku ma
sar xejn;

llli 1-Qorti sejra tghaddi biex tqgis |-aspetti legali marbuta
mal-kaz, skond l|-ogsma identifikati aktar qabel bhala
dawk li jsawru t-talbiet attrici;

lli, ghal dak li ghandu xjagsam mal-appalt, il-ligi
tippreskrivi li, min jaghti appalt lil haddiehor, jista’ jholl il--
ftehim ukoll jekk ix-xoghol ikun inbeda®. Minbarra dan,
jekk il-kuntratt jinhall ghal raguni tajba, min jaghti x-xoghol
huwa obbligat ihallas lill-appaltatur biss il-prezz tal-
materjal li jkun intuza fix-xoghol li jkun lahaq gie konsenjat
lil, u mizmum minn, min jaghti x-xoghol®, liema prezz
jithallas minn xi hlas akkont li [-appaltant ikun wettaq bil
quddiem lill-appaltatur. Dan ghandu, min-naha tieghu,
irodd lura lil min gabbdu jaghmel ix-xoghol dik il-parti mis-
somma mhallsa lilu bil quddiem li tkun tisboq il-prezz tax-
xoghol li lahaq sar u I-materjal uzat u moghti lill-appaltant’;

lli fil-kaz fejn ikun hemm raguni tajba biex I-appalt jinhall,
kull hlas |i jista’ jippretendi l|-appaltatur ghandu jitkejjel

® Par. 15 tar-Rapport tal-Perit Tekniku, fpag. 38 tal-process
*Par. 20 u 21 tar-Rapport, f'pagg. 39 sa 42 tal-process

® Art. 1640(1) tal-Kap 16

® Art. 1640(3) tal-Kap 16

7 Art. 1640(4) tal-Kap 16

Pagna 5 minn 12
Qrati tal-Gustizzja



Kopja Informali ta' Sentenza

mal-utilita’ li [-appaltant ikun ha tax-xoghol li lahaq sar u kif
ukoll mal-hsara li I-appaltant ikun garrab minhabba li kien
imgieghel itemm l|-appalt. Huwa wkoll stabilit li hija raguni
tajpa biex appalt jitgies manhlul fejn ix-xoghol konsenjat
tant kien mill-aghar li wiehed ma jistenniex li jista’ jsir xi
xoghol rimedjali fuqu biex igibu tajjeb;

[I-ligi tghid ukoll li hekk kif, min jaghti x-xoghol, jgharraf lill-
appaltatur li jrid itemm il-ftehim, dak I-avviz iservi biex iholl
minnufih il-kuntratt, minghajr il-htiega ta’ ebda konferma
jew awtorizzazzjoni minn xi qorti®;

i I-ligi trid ukoll li kull min jonqos Ili jwettaq xi
obbligazzjoni li jkun intrabat li jaghmel, ghandu jaghmel
tajjeb lill-parti I-ohra billi jhallasha d-danni li din setghet
garrbet minhabba dak in-nuggas®. Dan isehh minbarra i
|-parti I-ohra tista’ tinghata s-setgha wkoll li taghmel hi dak
li nagset li taghmel il-parti l-ohra, u bi spejjez ta’ din®.
Fejn jigri li min kellu jwettaq obbligazzjoni jonqos i
jwettagha jew ma jaghmilhiex fil-hin miftiehem, dan jista’
jigi wkoll ikkundannat jaghmel tajjeb ghad-danni i
jikkawza lill-kreditur tieghu, ukoll jekk dan in-nuqgas isehh
minghajr mala fidi, sakemm id-debitur ma jsehnlux juri li n-
nuqqas ta’ twettiq tal-obbligazzjoni jew id-dewmien biex
iwettagha graw minhabba xi haga barranija li huwa ma
kellux setgha fugha'’, bhal fil-kaz ta’ forza magguri jew
acéident’®. Huwa moghti wkoll lill-persuna kreditriéi tal-
obbligazzjoni li titlob it-tnehhija tal-haga li saret bi ksur tal-
obbligazzjoni u dan ukoll bi spejjez ta’ min suppost
wettagha'®;

llli meta I-ligi titkellem dwar id-danni li ghandhom jitgiesu
fkaz ta’ nuqgas ta’ twettiq, hija tghid li d-debitur irid
jaghmel tajjeb kemm ghat-telf, mibsur jew li sata’ jinbasar
fiz-zmien tal-obbligazzjoni**, li jkun bata I-kreditur u kif
ukoll ghat-telf ta’ gligh li dan ikun garrab®. Imma, fil-kaz

8 Art. 1640(5) tal-Kap 16
° Art. 1125 tal-Kap 16
0 Art. 1127 tal-Kap 16
™ Art. 1133 tal-Kap 16
2 Art. 1134 tal-Kap 16
2 Art. 1129 tal-Kap 16
 Art. 1136 tal-Kap 16
'8 Art. 1135 tal-Kap 16

ta’ nuqqgas ta’ twettiq ta’ obbligazzjoni, irid jintwera mill-
kreditur li d-danni li jkun garrab kienu I-effett dirett u
immedjat tan-nuggas tal-obbligazzjoni'®. 1d-danni huma
dovuti meta l-obbligazzjoni ma tistax titwettaq aktar
f'ghamla specifika, u mhux ukoll meta x-xoghol hazin jista’
jissewwa jew jitranga®’;

[l kemm hu hekk, huwa stabilit illi huwa biss meta n-
nuggasijiet fix-xoghol konsenjat huma “essenzjali” jew
radikali li l-appaltant jista’ jitlob li jigi dikjarat li I-kuntratt
jinhall minhabba nuqgas ta’ twettiq, ghaliex jekk in-
nuqggasijiet ma jkunux ta’ din I-ghamla, l|-appaltatur ma
jistax jitgies inadempjenti, imma jibga' bl-obbligu Ii jew
isewwi x-xoghol hazin jew jaééetta hlas imnaqgqgas™®;

lIli fejn ma jkunx inghata zmien lid-debitur ghat-twettiq tal-
appalt, u l-appaltant ikun irid li dan jigi ezegwit, huwa
mehtieg l-appaltatur jinghata Zzmien specifiku b’att
gudizzjarju gabel jista’ jitgies hati ta’ dewmien®®. Ma tiswa
l-ebda ghamla ohra ta’ talba mill-appaltant lill-appaltatur
biex isehh dan®’;

[lli, fost il-principji stabiliti I-ohrajn fil-qasam tal-kuntratt tal-
appalt, wiehed isib dak li jghid li appaltatur m’huwiex
mehlus mir-responsabbilta’ tar-rabta tieghu biex iwettaq I-
obbligazzjoni li ntrabat li jaghmel, ukoll jekk ikun hemm
approvazzjoni tax-xoghol, I-izjed fejn in-nuqgasijiet i
johorgu ma jkunux jidhru mill-ewwel jew ma jistax jintebah
bihom wiehed li ma jkunx midhla tal-qasam. Minbarra
dan, l-appaltatur ghandu jwettaq ix-xoghol li tgabbad
jaghmel b’mod li jrid jizgura li dan isir sewwa u jkun tajjeb
ghall-ghan li ghalih intalab. Jekk appaltatur ma jkunx cert
li x-xoghol li sejjer jaghmel se jkun tajjeb ghar-raguni li
ghaliha ntalab, imissu ma jac¢¢ettax li jaghmlu: fin-nuggas,
irid iwiegeb ghal kull nuggas li johrog ‘il quddiem mhux
ghal ragunijiet attribwibbli lill-appaltant;

16 Art. 1137 tal-Kap 16

7 Kumm. 13.2.1952 fil-kawza fl-ismijiet Petroni vs Petroni et (Kollez. Vol: XXXV1.iii.629)
8 Ara, per ezempju, P.A. CC 9.4.1968 fil-kawza fl-ismijiet Anglu Busuttil vs Piju
Fedele et (Mhix pubblikata) u App. Kumm. 22.6.1994 fil-kawza fl-ismijiet Bonnic¢i noe

vs Sammut (Mhix pubblikata)

% Ara art. 1077 u 1130(2) tal-Kap 16

2 Ara Kumm. 20.1.1959 fil-kawza fl-ismijiet Portelli et vs Darmanin et pro et noe
(Kollez. Vol: XLI11.iii.846) u Kumm. 30.5.1961 fil-kawza fl-ismijiet Fenech vs Grech
(Kollez. Vol: XLV.iii.820)

llli jekk appaltatur jaf li m’huwiex tas-sengha fix-xoghol
minnu mitlub jew m’ghandux esperjenza bizzejjed, imissu
mill-ewwel jirrifijuta li jidhol ghal dik il-bi¢éa xoghol**, u
jibga’ responsabbli ghal kull nuggas ukoll jekk dahal ghax-
xoghol fuq insistenza tal-appaltant, jew bil-mod dettat
minn dan®;

lIli jekk wiehed issa japplika dawn il-prin¢ipji ghall-fatti li
johorgu mill-kaz tallum, wiehed isib li I-imharrek nagas
b’mod sinjifikanti milli jwettaq I-appalt moghti lilu. [I-fehma
shiha tal-Perit Tekniku mahtur minn din il-Qorti ma thalli I-
ebda dubju li I-ilmenti tal-atturi huma misthogga® u jolqgtu
kull bicca xoghol konsenjata mill-imharrek. Iqis li m’hijiex
haga ghaglija li jistma kemm jiswa biex kull bi¢ca tigi
msewwija, ghaliex tant hemm nuqqasijiet li jista’ jitqies li
mill-appalt ma twettaq xejn ta’ siwi ghall-atturi. Dan
iwassal biex I-imharrek jitghabba bir-responsabbilta’ i
jiehu lura x-xoghol li ikkonsenja u li jrodd lura I-flus i
thallas minghand I-atturi;

llli dwar l-ammont ta’ flus i thallas |-imharrek, kif sewwa
semma |-Perit Tekniku, hemm xi ftit ta’ nuggas ta’ gbil mill-
provi nfushom li ressqu l-atturi. Dan jinghad ghaliex,
filwaqgt Ii fid-Dikjarazzjoni mahlufa hua jsemmu li |-appalt
kien jiswa madwar erbat elef u hames mitt lira, izjed ‘il
guddiem [-attur isemmi s-somma ta’ hamest elef u tlitt mitt
lira** bhala |-prezz magbul tal-appalt, u mbaghad tressaq
dokument® (li I-kontenut tieghu nhalef) li juri li |-hlasijiet
diretti lill-imharrek telghu ghal erbat elef seba’'mija u
hamsa u sittin lira Maltija (Lm 4765). lI-Qorti, ukoll
minhabba li hemm tifsira ragonevoli fid-dokumenti innifsu
u mix-xhieda li nghatat, sejra toqghod fuq I-ammont I-
ahhar imsemmi;

llli I-Perit Tekniku irrileva li, ghal xi zmien, I-atturi kienu
jidhru kuntenti li I-imharrek jaghmel xoghol ta’ tiswija biss
fuq uhud mill-aperturi li ikkonsenja, u dan limitatament

2 App. Kumm. 27.3.1972 fil-kawza fl-ismijiet Blackman vs Farrugia et noe (Mhix
pubblikata)

22p A, 8.5.1958 fil-kawza fl-ismijiet Pisani vs Debattista (Kollez. Vol: XLI11.ii.1003)

2 par, 24 tar-Rapport, f'pag. 43 tal-process

2 Ara verbal tas-seduta peritali tal-5.10.2001, f'pag. 51 tal-process

% Dok “PT1”, fpag. 49 u verbal tas-seduta peritali 13.3.2002, f’pag. 54 tal-process

ghal dawk fejn in-nugqasijiet kienu tassew kbar®®. Minn
dan, il-Perit ganqal id-dubju jekk |-atturi ghandhomx issa I-
jedd jippretendu rimedju minn din il-Qorti dwar I-bicc¢iet
kollha li jaghmlu parti mill-appalt?’. Dan ghamlu b’zieda
mal-fatt li |-atturi accettaw li jhallsu lill-imharrek minkejja li
diga’ kienu ntebhu li x-xoghol kien fih nugqasijiet u wara li
kienu Imentaw minn dan mal-istess imharrek. F’kaz ta’
twegiba negattiva ghall-kwezit tieghu, il-Perit gal li huwa
jqis li ghandu jaghmel a¢certamenti differenti minn dawk li
wasal ghalihom fir-Relazzjoni mressqa minnu;

[lli wara li fliet sewwa din il-mistogsija, gisitha fid-dawl tal-
principji legali msemmija aktar qabel u rat il-fatti, din il-
Qorti ma ghandha |-ebda dubju li tasal ghall-fehma i I-
atturi ghandhom jedd iressqu Iment dwar kull wahda mill-
bicciet li taghmel parti mill-appalt kollu. Dan johrog fl-
ewwel lok mill-parametri tal-azzjoni attri¢i nnifisha, billi din
hija s-sies li fuqu din il-Qorti ghandha tqis it-talbiet attrici.
Huwa evidenti li I-azzjoni attrici tirreferi ghall-appalt kollu.
Fit-tieni lok, jidher ¢ar Ii I-ittra tal-avukat tal-atturi tat-23
t'Ottubru, 2000, m’hija bl-ebda mod teskludi t-totalita’ tal-
iImenti mressqgin mill-atturi dwar |-appalt. [l-ftehim li sar
bejn il-partijiet biex isiru tiswijiet fug I-aperturi I|-aktar
milquta b’nuqqasijiet ma jistax, fin-nuggas ta’ prova
kuntrarja, jitgies bhala rinunzja tacita tal-ilmenti dwar in-
nuggasijiet fl-aperturi I-ohrajn li l-imharrek ma ntalabx li
jerga’ jmiss. Fit-tielet ok, jirrizulta mill-aspett tekniku li kull
wahda mill-aperturi konsenjati kienet milquta b’difetti u
dan il-fatt, mizjud mal-mod kif I-azzjoni attri¢i hija mfassla,
ma jidhirx li jaghmilha hada xierqa li wiehed jifred parti
mill-appalt mill-parti I-ohra. Fir-raba’ lok, jidher i
ghalkemm [-appalt kien jikkonsisti fghadd ta’ hwejjeg
(imma kollha tal-istess kategorija), kellu jitgies bhala
appalt wiehed, u I-hlasijiet li saru kienu akkont tal-appalt
kollu u mhux ta’ kull bi¢¢a konsenjata malli tgeghdet fil-
post®®;

% Ara “Dok 27, fpagg. 8-9 tal-process
27 par 29 tar-Rapport f’pag. 45 tal-process
% Ara art. 1637 tal-Kap 16

lIli ghalhekk, il-Qorti hija tal-fehma li I-imharrek naqgas milli
jwettaq I-appalt moghti lilu, u minbarra fhekk, irid iwiegeb
lill-atturi ghall-hsara li garrbu minhabba n-nugqas tieghu;

lIli ghal dak li jirrigwarda l-likwidazzjoni tad-danni, wiehed
irid igis X’inhu t-telf li l-atturi garrbu minhabba n-nuggasijiet
tal-appaltatur.  Mill-fehmiet milhuga mill-Perit Tekniku,
johrog li n-nuqqasijiet li jirrizultaw fix-xoghol ikkonsenjat
huma ta’ natura radikali. IlI-Perit Tekniku wasal ghall-
fehma li x-xoghol moghti mhux tajjeb ghall-ghan li ghalih
gie ordnat. Fid-dawl tal-princCipji msemmija aktar qabel,
dawn id-danni ghandhom jikkonsistu fl-ispejjez minfugin
mill-atturi biex hallsu lill-imharrek ta’ xoghol li ma swihom
xejn, u tal-ispejjez li jkollhom jidhlu ghalihom meta jergghu
jqabbdu lil haddiehor biex jaghmel dak li kien tqabbad
jaghmel I-imharrek;

lIli fdan il-kaz, il-fatt li I-atturi hallsu lill-imharrek minkejja li
kienu raw nuqgqgasijiet u ressqu Imenti, jiehu xejra differenti
u rilevanti. Ghaliex huwa prin€ipju ewlieni fil-gasam tad-
danni li Il-persuna mdarrba ghandha taghmel I-almu
taghha li thaqqgas il-hsara li tkun garrbet. F’dan il-kaz,
kellu ragun il-Perit Tekniku jhoss xi ftit tal-istaghgib fl-
imgiba tal-atturi, ghalkemm il-Qorti m’ghandha |-ebda
dubju li dan sar ghaliex I-atturi kienu fdaw lill-imharrek fil-
kelma li tahom (u li wara ma zammbhiex) li kien ser jirranga
kollox. ~ Dan l-animu, maghdud ma’ dak li jevitaw
kwestjonijiet u glied, jidher ¢ar mill-ittra tat-23 t'Ottubru,
2000, fuqg imsemmija;

lli ghal dak li jirrigwarda d-damnum emergens, l-atturi
sehhilhom juru li nefqu b’kollox hamest elef hames mija u
ghoxrin lira Maltija (Lm 5520), li jinkludi x-xiri ta’ hgied u
serraturi. Biex jitnehha x-xoghol imgieghed u jsir it-tikhil
tac-¢acciz, il-Perit jistma i jridu jintefqu mal-mitejn lira (Lm
200) ohra. Jekk, imbaghad, wiehed jitkellem dwar il-garr
u t-tehid mill-post tal-aperturi ghal ghand |-imharrek, il-
Perit tella’ stima ta’ mitejn u erbghin lira (Lm 240). L-
ispejjez tal-garr jitnaqqsu jekk kemm-il darba l-imharrek
jaghmel ix-xoghol ta’ tnehhija hu;

[lli I-atturi ma ressqu |-ebda prova dwar I-ispejjez li sejrin
jonfqu biex igabbdu lil haddiehor biex jaghmel mill-gdid ix-
xoghol li kien tqabbad jaghmel |-imharrek. IlI-Perit Tekniku
langas ta hjiel ta’ x’tista’ tkun l-ispiza li tista’ titla’. Fin-
nugqgas ta’ kull prova fdan ir-rigward, il-Qorti ma tistax
tasal ghal likwidazzjoni, u jkollha thalli impregudikata din
il-kwestjoni ghal azzjoni eventwali li I-atturi jidhrilhom
xieraq li jiehdu;

lli, fl-ahharnett, jidher li I-prezenza ta’ mart I-imharrek f'din
il-kawza kienet biss mahsuba ghall-finijiet ta’ integrita’ ta’
gudizzju, ghaliex ma ntwera mkien li hija kienet wettget xi
parti mix-xoghol kommissjonat mill-atturi u langas kienet
intrabtet personalment b’xi weghda fil-konfront taghhom.
Langas ma ntwera i hija tahti direttament ghal dak i
gralhom l-atturi. Wiehed jifhem Ii |-addebiti maghmulin
mill-atturi fil-konfront taghha jintrabtu mas-sehem taghha
filkkomunjoni tal-akkwisti ezistenti bejnha u zewgha I-
imharrek;

Ghal dawn ir-ragunijiet, il-Qorti geghda tiddeciedi billi, fil-
kontumacja tal-imharrkin:

Tilqa’ I-ewwel, it-tieni u t-tielet talbiet attri¢i u tiddikjara
li l-imharrek naqas li jwettaq l-inkariku lilu moghti mill-
atturi, u li x-xoghol li tahom ma kienx kif iridu s-sengha u I-
arti, u dan bi htija wahdanija tal-imharrek;

Tilga’ r-raba’ talba attri¢i u tqis li I-imharrek jahti ghad-
danni kollha mgarrba mill-atturi minhabba n-nuqqas tieghu
li jwettaq I-obbligazzjoni li ntrabat li jwettaq;

Tilga’ I-hames talba attrici u tillikwida d-danni mdarrbin
mill-atturi fis-somma ta’ hamest elef disa’ mija u sittin lira
Maltija (Lm 5960), b’dan li jekk I-imharrek inehhi u jgorr hu
stess minn fuqg il-post u bi ftehim mal-atturi meta dan
ghandu jsir l-aperturi Ii jinsabu fil-post, ghandha tithaggas
mill-imsemmija somma likwidata s-somma ta’ mitejn u
erbghin lira Maltija (Lm 240);

Tilga’ s-sitt talba attrici u tikkundanna lill-imharrkin
ihallsu s-somma ta’ hamest elef disa’ mija u sittin lira
Maltija (Lm 5960), jew skond il-kaz dak I-ammont
imnaqgas kif imfisser hawn fug jekk kemm-il darba I-
imharrek inehhi huwa stess minn fuq il-post |-aperturi
mertu ta’ din I-azzjoni; u

Tikkundanna lill-imharrkin ihallsu l-ispejjez kollha tal-
kawza, flimkien mal-imghaxijiet legali fuq [-oghla somma
likwidata b’effett millum sal-jum tal-hlas effettiv.

